
Aquilegiae novae definitio auctore Dr. FRID. SCHULTZ.

Aquilegia Einseleana (A. atratae var. Einsele) calcarihus
rectiusculis arcuatisve (mon hamatis) laminam truncatam aequan-
tibus vel paulum superantibus, staminibus lamina brevioribus, sepalis
ovato-lanceolatis, foliis ternatis, foliolis ad basin penes trifidis, ra-
dicalibus lobis apice obtusis, iucisis vel crenatis, caulinis angustiori-
bus, superioribus linearibus. — Flores coerulei, fere dimidio minores
quam in A. alpina. Folia subcoriacea.

Differt ab A. vulgari L., A. Haenkeana Koch. et A. atrata
Koch. staminibus lamina brevioribus, calcaribus apice non hamatis
etc., ab A. pyrenaica lamina truncata (non rotundata), calcaribus non
rectis, ab A. alpina floribus dimidio minoribus, sepalis ovato-lanceo-
latis, foliis simpliciter ternatis (id est biternatis quidem, sed foliolis
basi cohaerentibus non petiolatis), ab 4. Bernardi Gren. et Godr.
staminibus longioribus, lamina truncata etc., et ab A. Sternbergii
Reichenb. caule folioso (non nudo), flore minore, petalis coeruleis
(non albis), calcaribus non uncinatis (Cl. Reichenbach A. Stern-
bergii suam ,,calcaribus valde uncinatis® dicit), lamina truncata (CI.
Reichenbach laminam A. Sternbergii ,rotundatam® dicit) etec.

Nomen dedi in honorem clarissimi inventoris, amicissimi E. Ein-
sele, Medicinae Doctoris et physici regii, qui hanc plantam pulcher-
rimam in alpibus calcareis Berchtesgadensibus legit et mihi benevole
misit. )

Bitche, 11, Januarius 1848,

